
Go ne go na le 
mosimane a bidiwa 

Boitumelo a le 
motelele ebile a nna 
kwa motseng wa 

Montshioa. 

Picture 2 

Boitumelo ke segwele 
ka gonne o ne a sena 
leoto le le nosi, mme 

seo se ne se sa mo diri 
gore a ipone 

farologane le bana ba 
bangwe. 

Picture 3 

Boitumelo ke moithuti 
wa Mophato wa 3 
kwa sekolong se se 
potlana sa Molema.  

O dirisa sepalangwa go 
ya sekolong tsatsi le 

letsatsi. 

Tsatsi lengwe 
Boitumelo o ne a 

tshegwa ke baithuti 
bangwe kwa sekolong 
ka gonne a sena leoto. 
Se se ne sa mo dira 
gore a itlhoye thata. 

Picture 5 

Boitumelo o ne a 
tsaya tshwetso ya go 
ruta baithuti ka ene 
gore ba rate le go 

tlhokomela baithuti ba 
ba golafetseng mo 

sekolong. 

Picture 6 
 
 
 
 
 
 

 
 

11 

 

O ne a kopana le 
Kgalalelo le Puseletso 

ba ba golafetseng 
jaaka ene kwa 

sekolong mme ba 
tsaya tshwetso ya go 
tlhama leina eleng “ke 

botlhokwa ebile ke 
kgetegile” 

Picture 7 

Se se ne sa thusa 
digwele le ba eseng 
digwele go ratana le 
go tlhokomelana ka di 
nako tsotlhe. Se ba 
rutile gape go itse 
gore mongwe le 

mongwe o botlhokwa. 

